22.- ORACIÓN ANTE A SANTÍSIMA VIRXE 

DOS RECEN CASADOS 

NO DÍA DO SEU CASAMENTO

Finalizada a celebrabración do Enlace Matrimonial, os recén casados diante da imaxe da Nosa Señora rezan esta oración:

Benaventurada Nai de Deus, 

venerada neste lugar,

coa secular advocación 

de Nosa Señora da Fonte da Franqueira.

Hoxe estamos a celebrar 

este día grande do noso casamento.

Poñemos a nosa ollada en ti 

e deixámonos guiar polo teu exemplo, 

a túa fe, a túa esperanza e o teu amor.

Temos o noso corazón xove disposto para o amor, 

un corazón que soña e reza, 

e que ante ti quere poñer a súa pregaria confiada.

Comezamos un novo proxecto, 

iniciamos unha nova andaina da nosa vida, 

poñemos os nosos mellores desexos no futuro.

Ti, que nas vodas de Caná, 

mostraches o teu corazón atento 

ós apuros dos noivos ó faltarlles ó viño. 

Interce hoxe por nós.

Indícanos o camiño para facer sempre 

o que Xesús, o teu Fillo, nos diga.

Fai que o Señor transforme as nosas vidas, 

que nunca nos falte o viño da alegría, 

o viño da unidade, 

o viño da comprensión e do perdón, 

o viño do entendemento e do diálogo, 

o viño da caridade.

Fai, María, que imitando as virtudes 

da túa familia en Nazaret, 

formemos unha igrexa doméstica, 

comunidade de vida e amor, 

lugar de oración e anuncio do Evanxeo.

Que nunca nos falte a esperanza, 

que irradiemos sempre a alegría fecunda do amor.

Que no noso fogar se aprenda cada día 

que a alegría consiste dicir sempre si a Deus, 

que Xesús é fiel e nunca falla 

e que impulsados polo Espírito 

vivamos na sinxeleza, na oración 

e na alegría serea da felicidade.

Santa María raíña das familias, roga por nós.

Amén.

